
ՄԱԿ-ի Կանանց նկատմամբ խտրականության վերացման կոմիտեին ներկայացվելիք Հայաստանի Հանրապետության 5-րդ և 6-րդ պարբերական համատեղ զեկույցը հաստատելու մասին ՀՀ կառավարության արձանագրային որոշման նախագծի ընդունման
1993 թվականի հունիսի 9-ին Հայաստանի Հանրապետությունը վավերացրեց ՄԱԿ-ի Կանանց նկատմամբ խտրականության բոլոր ձևերի վերացման մասին կոնվենցիան, որի 18-րդ հոդվածի համաձայն մասնակից պետությունները պարտավորվում են, Կոմիտեի կողմից քննության առնելու համար, Միավորված ազգերի կազմակերպության Գլխավոր քարտուղարին ներկայացնել զեկույցներ այն օրենսդրական, դատական, վարչական կամ այլ միջոցների վերաբերյալ, որ ձեռնարկվել են սույն Կոնվենցիայի դրույթների կատարման  համար, և այդ կապակցությամբ ձեռք բերված առաջընթացի վերաբերյալ:
2009 թվականի փետրվարին ՄԱԿ-ի Կանանց նկատմամբ խտրականության վերացման կոմիտեն դիտարկեց ՀՀ 3-րդ և 4-րդ համատեղ զեկույցը, ինչի արդյունքում ընդունվեցին համապատասխան հանձնարարականներ, որոնց կատարման ընթացքի մասին երկիրը պետք է տեղեկացնի Կոմիտեին` հաստատված ժամկետների համաձայն:
Վերոհիշյալից ելնելով, ինչպես նաև  ՀՀ կառավարության 2007 թվականի նոյեմբերի 23-ի N 1483-Ն որոշման համաձայն և ի կատարումն  ՀՀ վարչապետի մոտ 2011 թվականի նոյեմբերի 25-ին կայացած Կանանց խորհրդի նիստի թիվ 14.8 [97580]-11 արձանագրության, այն է` Կանանց նկատմամբ խտրականության բոլոր ձևերի վերացման մասին կոնվենցիայի համաձայն ՀՀ 5-րդ և 6-րդ համատեղ պարբերական զեկույցը նախապատրաստելու նպատակով հիմնել միջգերատեսչական հանձնաժողով` ՀՀ վարչապետի 2012 թվականի փետրվարի 8-ի N75-Ա որոշման համաձայն ընդունվեց «ՄԱԿ-ի Կանանց նկատմամբ խտրականության վերացման կոմիտեին ներկայացվելիք` Հայաստանի Հանրապետության 5-րդ և 6-րդ պարբերական համատեղ զեկույցը մշակելու նպատակով միջգերատեսչական հանձնաժողով ստեղծելու և դրա անհատական կազմը հաստատելու մասին» վարչապետի որոշումը: 

Հանձնաժողովի աշխատանքները համակարգել է ՀՀ արտաքին գործերի նախարարությունը:
